
詠燈花同侯十一

作者：韓愈　唐

本作品收錄於《昌黎先生集》

或作《同侯十一詠燈花》。侯十一，喜也。《雪浪齋日記》云：“此詩極似少陵。”

今夕知何夕，花然錦帳中。自能當雪暖，那肯待春紅。黃裏排金粟，[1]釵頭綴玉蟲。更

煩將喜事，來報主人公。[2]

註釋

↑ 諸本黃作囊。何遜詩：“金粟裹搔頭。”蜀人史彥升曰：“黃裏排金，謂額間花鈿也。

又沈約《宋書》：‘漢制：乘輿，翠蓋黃裏，所謂黃屋也。’諸本多引《漢紀》註，實

此義。”今按：漢制黃屋，與此詩文意不同，疑史說誤。

↑ 一作翁。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

